
  ᑐᓂᔭᐅᔪᖅ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᖃᐅᔨᒃᑲᐃᓂᕐᒧᑦ: X                ᐃᓱᒪᓕᐊᓂᕐᒧᑦ:  

ᐱᔾᔪᑎᖓ: ᐆᒪᔪᕐᓂᑦ ᑭᒡᓕᓯᓂᐊᖅᑏᑦ ᓇᓗᓇᐃᖅᓯᓂᖏᑦ ᒪᕐᕉᖕᓂᒃ ᐆᒪᔪᓂᒃ ᓄᓇᕗᒻᒥ:  ᐃᕕᒐᐃᑦ 
(ᑲᓇᖕᓇᖅᐸᓯᐊᓃᑦᑐᑦ) ᐊᒻᒪ ᖃᕝᕖᑦ. 

 

ᐃᕕᒐᖅ (ᑲᓇᖕᓇᖅᐸᓯᐊᓃᑦᑐᑦ) – ᕿᒥᕐᕈᐊᖅᑕᐅᒃᑲᓐᓂᕐᓂᖏᑦ ᖃᓄᐃᓕᖓᓂᖏᓪᓗ ᓱᓕᓂᕋᖅᑕᐅᓂᖏᑦ 

ᖃᓄᐃᓕᖓᓂᑯᐊ: ᐃᕕᒐᐃᑦ (ᑲᓇᖕᓇᖅᐸᓯᐊᓃᑦᑐᑦ) ᐱᑕᖃᕈᓐᓃᓕᕐᓂᕋᖅᑕᐅᓚᐅᖅᑐᑦ ᑲᓇᑕᒥ ᐆᒪᔪᕐᓂᑦ 
ᑭᒡᓕᓯᓂᐊᖅᑎᓄᑦ ᐄᐳᓪ 1990-ᒥ.  ᐆᒪᔪᕐᓂᑦ ᑭᒡᓕᓯᓂᐊᖅᑏᑦ ᕿᒥᕐᕈᐊᒃᑲᓐᓂᓚᐅᖅᑐᑦ ᐆᒪᔪᐃᓪᓗ 
ᐃᓱᒫᓗᒋᔭᐅᓂᕋᖅᖢᓂᒋᑦ ᒪᐃ 2001-ᒥ.  ᐃᕕᒐᐃᑦ (ᑲᓇᖕᓇᖅᐸᓯᐊᓃᑦᑐᑦ) ᐃᓕᔭᐅᓚᐅᖅᑐᖅ ᒐᕙᒪᑐᖃᒃᑯᑦ ᓂᕐᔪᑏᑦ 
ᐃᓱᒫᓗᒋᔭᐅᓕᖅᑐᓄᖅ ᐱᖁᔭᕐᒧᑦ 2004-ᒥ ᐱᖁᔭᖅ ᐊᑐᖅᑕᐅᓕᖅᑎᓪᓗᒍ.  ᐆᒪᔪᕐᓂᑦ ᑭᒡᓕᓯᓂᐊᖅᑏ 
ᕿᒥᕐᕈᐊᒃᑲᓐᓂᓲᖑᔪᑦ ᖃᓄᐃᓕᖓᓂᕋᖅᑕᐅᓂᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐆᒪᔪᑦ ᐊᕐᕌᒍᑦ ᑕᓪᓕᒪᑕᒫᑦ 
ᖃᖓᑐᐃᓐᓇᕐᓘᓐᓃᑦ ᐅᒃᐱᕈᓱᓕᕌᖓᑎᒃ ᐆᒪᔪᑦ ᖃᓄᐃᓕᖓᓕᕐᓂᖏᑦ ᐊᓯᔾᔨᖅᔪᐊᖅᓯᒪᔪᖅ. ᐃᕕᒐᐃᑦ 
(ᑲᓇᖕᓇᖅᐸᓯᐊᓃᑦᑐᑦ) ᐃᓱᒫᓗᒋᔭᐅᓕᖅᑑᓂᕋᖅᑕᐅᖁᓚᐅᖅᑕᖏᑦ ᓄᕕᐱᕆ 2013-ᒥ.  ᐊᕕᒃᑐᖅᓯᒪᔪᒧᑦ ᐸᕐᓇᐅᑎ 
(ᑲᓇᑕᐅᑉ ᑲᓇᖕᓇᖅᐸᓯᐊ ᐊᑦᓛᓐᑎᒃᒋᔭᖓ ᐊᒻᒪ ᑯᐸᐃᒃ) ᓴᖅᑭᑎᑕᐅᓚᐅᖅᑐᖅ ᐆᒪᔪᑦ ᐃᓱᒫᓗᒋᔭᐅᓕᖅᑐᓄᑦ 
ᑎᑎᕋᖅᑕᐅᓯᒪᔪᒥ ᐃᕕᒐᕐᓄᑦ 2007-ᒥ.  ᐊᕕᒃᑐᖅᓯᒪᔪᒧᑦ ᐸᕐᓇᐅᑎ ᐃᓚᓕᐅᔾᔨᓯᒪᙱᑦᑐᖅ ᖃᐅᔨᒃᑲᐃᔾᔪᑎᓂᒃ 
ᖃᓄᐃᓕᐅᕐᓂᐅᔪᓂᒡᓘᓐᓃᑦ ᓄᓇᕗᒥ.   

ᐃᕕᒐᐃᑦ ᐃᓱᒫᓗᒋᔭᐅᓕᖅᑑᓂᕋᖅᑕᐅᓚᐅᖅᑐᑦ ᐃᓚᖏᓐᓂ ᖃᓪᓗᓈᓂ ᐊᒥᓲᓂᖅᓴᐅᓂᕋᖅᑕᐅᒐᓗᐊᖅᑎᓪᓗᒋᑦ, 
ᑕᒪᒃᑭᖅᖢᒋᑦ ᖃᔅᓯᐅᓂᖏᑦ ᐊᒥᓲᓗᐊᙱᒻᒪᑕ.  ᐊᒃᑐᖅᑕᐅᓴᕋᐃᑦᑐᑦ ᖃᓄᐃᕐᔪᐊᖅᑐᖃᕌᖓᑦ ᓲᕐᓗ ᐅᖅᓱᐊᓗᖕᒥᒃ 
ᑯᕕᔪᖃᕌᖓᑦ ᐃᕕᒐᐃᑦ ᐊᒥᓲᓪᓗᑎᒃ ᑲᑎᙵᐅᕋᔪᖕᒪᑕ ᐃᓴᓕᕌᖓᒥᒃ ᐅᑭᐅᒃᑯᓪᓗ ᓇᔪᒐᕐᕕᖕᒥᓃᓕᕌᖓᒥᒃ.  ᑖᒃᑯᐊ 
ᐊᑦᑕᕐᓇᖅᑐᑦ ᐱᕐᔪᐊᕌᓘᔪᑦ ᐊᒥᓲᓂᖅᓴᐅᕙᓪᓕᐊᔪᒃᓴᐅᓕᖅᖢᑎᒡᓗ. ᐃᕕᒐᐃᑦ ᐊᑯᓂ ᐃᓅᓯᖃᖅᐸᖕᒪᑕ, ᖃᓄᑐᐃᓐᓇᖅ 

ᖃᓄᐃᑦᑑᐊᓘᔪᖃᕐᓂᖅᐸᑦ ᐋᖅᑭᑲᐅᑎᒋᙱᑦᑐᓐᓇᖅᑐᑦ.  ᐊᒥᓲᑎᒋᓂᖏᑦ ᑐᙵᕕᖃᐃᓐᓇᖅᐳᖅ ᐊᐅᓚᑦᑎᓇᓱᐊᕐᓂᕐᒥᒃ, 
ᐱᓗᐊᖅᑐᒥᒃ ᑕᐃᒃᑯᓄᖓ ᑭᒡᓕᖃᖅᑎᑦᑎᔪᓄᑦ ᐊᖑᓇᓱᖕᓂᕐᒧᑦ ᐊᕕᒃᑐᖅᓯᒪᔪᓄᑦ ᐳᓛᕕᓐᓯᓂᓄᑦ.   

ᐃᕕᒐᐃᑦ (ᑲᓇᖕᓇᖅᐸᓯᐊᓃᑦᑐᑦ) ᐱᑕᖃᓲᖑᔪᑦ ᓄᓇᕗᒻᒥ, ᑯᐸᐃᒃᒥ, ᓅ ᐳᕋᓐᓱᐃᒃᒥ, ᓅᕙ ᓯᑰᓯᐊᒥ, ᐊᒻᒪ ᓂᐅᕙᐅᓐᓛᓐᒥ 
ᓛᐸᑐᐊᕆᒥᓗ.   

 

ᐊᔾᔨᙳᐊᖅ 1.  ᑖᓐᓇ ᐊᔾᔨᙳᐊᖅ 1 ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᕐᒧᑦ 
ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓᓂᙶᖅᑐᖅ ᐃᕕᒐᕐᓄᑦ (ᑲᓇᖕᓇᖅᐸᓯᐊᓃᑦᑐᑦ).  ᓴᖅᑭᔮᖅᑎᑦᑎᔪᖅ 
ᕿᑐᕐᖏᐅᕐᕕᒋᕙᒃᑕᖏᑦ (ᑐᖑᔪᖅᑐᖅ) ᐅᑭᐅᖅᓯᐅᕐᕕᒋᕙᒃᑕᖏᓪᓗ (ᐊᐅᐸᔮᖅᑐᖅ) ᑕᒪᐃᓐᓄᑦ ᑲᓇᖕᓇᖅᐸᓯᐊᓃᑦᑐᓄᑦ 
ᐱᓇᖕᓇᖅᐸᓯᐊᓃᑦᑐᓄᓪᓗ ᐆᒪᔪᑦ.  ᐃᕕᒐᐃᑦ ᑲᓇᖕᓇᖅᐸᓯᐊᓃᑦᑐᑦ ᑕᕝᕙᓂ ᕿᒥᕐᕈᐊᒃᑲᓐᓂᕐᓂᐅᔪᒥ ᕿᒥᕐᕈᐊᖅᑕᐅᔪᑦ. 

ᖃᕝᕕᒃ – ᕿᒥᕐᕈᐊᖅᑕᐅᒃᑲᓐᓂᕐᓂᖏᑦ ᑎᑎᕋᖅᑕᐅᖁᔭᐅᓂᖏᓪᓗ 

ᖃᓄᐃᓕᖓᓂᑯᐊ:  ᖃᕝᕖᑦ ᕿᒥᕐᕈᐊᖅᑕᐅᒃᑲᓐᓂᓚᐅᖅᑐᑦ ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᓐᓄᑦ ᒪᐃ 2014-ᒥ. 
ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ ᐃᓱᒫᓗᒋᔭᐅᓕᖅᑑᓂᕋᖅᑕᐅᖁᓚᐅᖅᑕᖏᑦ ᐅᓄᙱᓐᓂᖅᓴᐅᓕᕐᓂᕋᖅᑕᐅᓯᒪᖕᒪᑕ 
ᓂᒋᖅᐸᓯᐊᓂ.  ᐆᒪᔪᑦ ᓇᔪᒐᖃᕐᕕᖏᑦ ᓱᕋᒃᑕᐅᕙᓪᓕᐊᖏᓐᓇᖅᑐᖅ ᓴᓇᔭᐅᔪᖃᖅᑐᓄᑦ, ᐱᓗᐊᖅᑐᒥᒃ 
ᓇᔪᒐᖃᕐᕕᒋᖃᑦᑕᖅᑕᖏᑕ ᓂᒋᖅᐸᓯᐊᓂ.  ᓄᓇᒃᑰᕈᑎᒃᑯᑦ ᑎᑭᑕᐅᔪᓐᓇᕐᓂᖅᓴᐅᓂᖏᓪᓗ 
ᐊᖑᓇᓱᒃᑕᐅᔪᓐᓇᕐᓂᖅᓴᐅᔾᔪᑕᐅᕗᖅ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᐃᓂᖃᕋᓱᒋᔭᐅᔪᖅ ᓂᕐᔪᑎᓂᒃ ᓂᒋᖅᐸᓯᐊᓂ, 
ᐅᐊᖕᓇᖅᐸᓯᐊᓄᑦ ᐊᒃᑐᐊᔭᐅᓕᕐᓂᐊᕋᓱᒋᔭᐅᓪᓗᓂ.  ᑖᒃᑯᐊ ᐆᒪᔪᑦ ᕿᑐᕐᖏᐅᖅᓴᕋᐃᙱᑦᑐᖅ, ᐃᒃᐱᒍᓱᒃᓴᕋᐃᖦᖢᑎᒡᓗ 
ᐃᓄᖕᓄᑦ ᖃᓄᐃᓕᐅᖅᑕᐅᒍᑎᒃ ᓇᔪᒐᖃᕐᕕᖓᓗ ᐊᖏᔭᕆᐊᖃᖅᖢᓂ ᓈᒻᒪᐃᓐᓇᕐᓂᐊᕐᒪᑦ ᖃᔅᓯᐅᓂᖏᑦ.   

2003-ᒥ, ᖃᕝᕖᑦ ᒪᕐᕈᐃᓕᖓᓂᖏᑦ ᓇᓗᓇᐃᖅᑕᐅᓚᐅᖅᑐᑦ:  ᐱᓇᖕᓇᖅᐸᓯᐊᓃᑦᑐᑦ ᑲᓇᖕᓇᖅᐸᓯᐊᓃᑦᑐᓪᓗ.  
ᑲᓇᖕᓇᖅᐸᓯᐊᓃᑦᑐᑦ, ᑯᐸᐃᒃᙵ ᓂᐅᕙᓐᓛᓐ ᐊᒻᒪ ᓛᐸᑐᖃᕆᒥᑐᐊᖅ ᐱᑕᖃᖅᑐᑦ, ᓇᓗᓇᐃᖅᑕᐅᓚᐅᖅᑐᑦ 
ᐱᑕᖃᕈᓐᓃᓕᕐᓂᕋᖅᑕᐅᓚᐅᖅᑐᑦ; ᐱᓇᖕᓇᖅᐸᓯᐊᓃᑦᑐᑦ, ᐱᑕᖃᖅᑐᑦ ᔫᑳᓐᒥ, ᓄᓇᑦᓯᐊᕐᒥ, ᓄᓇᕗᒻᒥ, ᐳᕆᑎᔅ 
ᑲᓚᒻᐱᐊᒥ, ᐊᓪᐴᑕᒥ, ᓴᔅᑳᑦᓱᐊᓐᒥ, ᒪᓂᑑᐸᒥ ᐊᒻᒪ ᐊᓐᑎᐊᕆᐅᒥ, ᓇᓗᓇᐃᖅᑕᐅᓚᐅᖅᑐᑦ 

ᐃᓱᒪᓗᒋᔭᐅᓕᕐᓂᕋᖅᑕᐅᓪᓗᑎᒃ.  ᒪᐃ 2014-ᒥ, ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑏᑦ ᕿᒥᕐᕈᐊᒃᑲᓐᓂᓚᐅᖅᑐᑦ ᖃᕝᕕᖕᓂᒃ 
ᑲᓇᖕᓇᖅᐸᓯᐊᓃᑦᑐᑦ ᐱᓇᖕᓇᖅᐸᓯᐊᓃᑦᑐᓪᓗ ᐊᑕᐅᓯᐅᓂᕋᖅᑕᐅᓕᖅᖢᑎᒡᓗ ᑲᓇᑕᒥ.  ᖃᕝᕖᑦ 
ᐃᓱᒫᓗᒋᔭᐅᓕᖅᑑᓂᕋᖅᑕᐅᓚᐅᖅᑐᑦ.   

ᓂᕐᔪᑏᑦ ᐃᓱᒫᓗᒋᔭᐅᓕᖅᑐᓄᖅ ᐱᖁᔭᖅᑎᒍᑦ, ᑭᒡᓕᖃᖅᑎᑦᑎᑦᑕᐃᓕᓂᖃᙱᑦᑐᖅ ᑭᒡᓕᖃᖅᑎᑦᑎᔭᕆᐊᒃᓴᖅ 
ᐊᐅᓚᑦᑎᔭᕆᐊᒃᓴᕐᓘᓐᓃᑦ ᓇᔪᒐᕆᔭᐅᔪᓂᒃ ᐆᒪᔪᓄᑦ ᐃᓱᒫᓗᕆᔭᐅᓕᖅᑑᓂᕋᖅᑕᐅᔪᓄᑦ.  ᑎᑎᕋᖅᑕᐅᓚᐅᕐᓂᖏᓐᓂᑦ 
ᐊᕐᕌᒍᑦ ᐱᖓᓱᑦ ᐃᓗᐊᓂ ᐸᕐᓇᐅᑎᓕᐅᖅᑐᖃᕆᐊᖃᖅᑐᑦ ᐊᐅᓚᑕᐅᓂᖏᓐᓄᑦ.   

 

ᐊᔾᔨᙳᐊᖅ 2.  ᑖᓐᓇ ᐊᔾᔨᙳᐊᖅ 1 ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᕐᒧᑦ 
ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓᓂᙶᖅᑐᖅ ᓇᐃᓈᖅᓯᒪᔪᒥᑦ ᖃᕝᕕᖕᓄᑦ.  ᓴᖅᑭᔮᖅᑎᑦᑎᔪᖅ ᐊᒥᐊᓕᑲᕐᔪᐊᑉ 

ᐅᐊᖕᓇᖅᐸᓯᐊᓂ ᐱᑕᖃᖃᑦᑕᕐᓂᕆᔭᖏᓐᓂᒃ.  ᕿᕐᓈᖓᓂᖅᓴᖅ ᐆᔭᐅᔭᖅ ᓴᖅᑭᔮᖅᑎᑦᑎᔪᖅ ᒫᓐᓇᐅᔪᖅ 
ᓇᓃᖃᑦᑕᕐᓂᕆᔭᖏᓐᓂᒃ, ᐆᔭᐅᔭᕈᔪᑐᐃᓐᓇᖅ ᓴᖅᑭᔮᖅᑎᑦᑎᔪᖅ ᓇᓃᖃᑦᑕᓕᕐᓂᖏᓐᓂᒃ, ᑲᔪᖅᑐᖅ ᓴᖅᑭᔮᖅᑎᑦᑎᔪᖅ 

ᓇᓃᖃᑦᑕᓚᐅᕐᓂᖏᓐᓂᒃ ᖁᖅᓱᖅᑐᕐᓗ ᓇᓗᓇᐃᖅᓯᓪᓗᓂ ᓇᓂ ᑕᑯᔭᐅᖃᑦᑕᖅᓯᒪᓂᖏᓐᓂᒃ ᖃᐅᔨᒋᐊᕐᕕᐅᓚᐅᙱᖦᖢᑎᒃ 
ᓱᓕᒐᓗᐊᕐᒪᖔᑦ.   

ᐊᔾᔨᙳᐊᖅ 3.  ᑖᓐᓇ ᐊᔾᔨᙳᐊᖅ ᓴᖅᑭᔮᖅᑎᑦᑎᔪᖅ ᖃᕝᕖᑦ ᓇᓃᖃᑦᑕᕐᓂᕆᔭᖏᓐᓂᒃ ᓄᓇᕗᒻᒥ. ᐱᑕᖃᓲᖑᔪᑦ 
ᓄᓇᓕᓕᒫᕐᓂ ᓄᓇᕗᒻᒥ ᐃᓚᐅᙱᑦᑐᑑᓪᓗᓂ ᖃᐅᓱᐃᑦᑐᖅ.   

ᖃᐅᔨᕚᓪᓕᕋᓱᖕᓂᖅ: 

ᐊᕙᑎᓕᕆᔨᒃᑯᑦ ᑲᓇᑕᒥ ᐊᐃᑦᑐᐃᓛᖅᑐᑦ ᖃᐅᔨᕚᓪᓕᕋᓱᖕᓂᕐᒧᑦ ᐊᐅᓪᓚᖅᑎᑕᐅᔪᓂᒃ (ᖃᓪᓗᓈᑎᑐᑦ ᐊᒻᒪ ᐃᓄᒃᑎᑐᑦ) 
ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓄᑦ ᓄᓇᓕᓕᒫᕐᓄᑦ ᓄᓇᕗᒻᒥ ᑎᑎᖅᑲᒃᑯᕕᒃᑯᑦ ᖃᕋᓴᐅᔭᒃᑯᓪᓘᓐᓃᑦ 
ᓄᕕᐱᕆ 2014−ᒥ.  ᖃᐅᓱᐃᑦᑐᖅ ᐃᓚᐅᑎᑕᐅᓛᖅᑐᖅ ᖃᐅᔨᕚᓪᓕᕋᓱᖕᓂᕐᒥ ᐊᖑᓇᓱᒃᑏᑦ ᑕᑯᑐᐃᓐᓇᕆᐊᖃᕐᒪᑕ 
/ᐊᖑᓇᓱᑐᐃᓐᓇᕆᐊᖃᕐᒪᑕ ᖃᕝᕕᖕᓂᒃ ᐊᓯᖏᓐᓄᑦ ᐊᐅᓪᓛᖅᓯᒪᑎᓪᓗᒋᑦ.  ᖃᐅᔨᕚᓪᓕᕋᓱᖕᓂᕐᒧᑦ ᐊᐅᓪᓚᖅᑎᑕᐅᔪᑦ 
ᐃᓗᓕᖃᓛᖅᑐᑦ ᐅᑯᓂᖓ: 

- ᑎᑎᖅᑲᕐᒥᒃ ᖃᕝᕖᑦ ᑎᑎᕋᖅᑕᐅᖁᔭᐅᓂᖏᓐᓄᑦ ᒥᒃᓵᓄᑦ.   
- ᑐᑭᓯᓇᑦᑎᐊᖅᑐᑎᒍᑦ ᐅᖃᐅᓯᖅᑎᒍᑦ ᑎᑎᕋᖅᓯᒪᔪᒥᒃ ᓇᐃᓈᖅᓯᒪᔪᒥᒃ ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ 

ᓇᓗᓇᐃᔭᐃᓂᕐᒧᑦ ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓ ᖃᕝᕕᖕᓄᑦ.  ᖃᐅᔨᒃᑲᐃᔾᔪᑎᓕᒃ ᖃᕝᕖᑦ ᒥᒃᓵᓄᑦ, 
ᐊᑦᑕᓇᖅᑐᓄᑦ ᖃᕝᕕᖕᓄᑦ ᐱᔾᔪᑎᓂᒡᓗ ᑎᑎᕋᖅᑕᐅᖁᔭᐅᓂᖏᓐᓄᑦ. 

- ᐅᓂᒃᑳᓕᐊᖓᓱᒪᔪᖅ ᓴᖅᑭᔮᖅᑎᑦᑎᓂᒃᑯᑦ ᓇᓗᓇᐃᖅᓯᑦᑎᐊᖅᑐᒥᒃ ᖃᕝᕖᑦ ᒥᒃᓵᓄᑦ, ᑲᓇᑕᒥ ᐆᒪᔪᕐᓂᑦ 
ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᖏᑦ ᖃᓄᓪᓚᕆᒡᓗ ᑐᑭᖃᕐᒪᖔᑦ ᑎᑎᕋᖅᑕᐅᖁᔭᐅᓂᖏᑦ.  ᐊᒻᒪᒃᑲᓐᓂᖅ 
ᓇᓗᓇᐃᖅᓯᔪᖅ ᐊᔾᔨᒌᙱᓐᓂᖏᑦ 2003−ᒥ ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᕐᒧᑦ 
ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓ ᖃᕝᕕᖕᓄᑦ (ᐱᓇᖕᓇᖅᐸᓯᕐᒥ) ᐊᒻᒪ 2014−ᒥ ᑲᓇᑕᒥ ᐆᒪᔪᕐᓂᑦ 
ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᕐᒧᑦ ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓ.   

- ᐃᓗᑦᑑᔪᒥᒃ ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᕐᒧᑦ ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓ 
ᖃᕝᕕᖕᓄᑦ (ᖃᕋᓴᐅᔭᒃᑰᕈᑎᑎᒍᑦ ᖃᓪᓗᓈᑎᑐᑦᑕᐃᓐᓇᖅ ᑭᓯᐊᓂ). 

- ᐊᐱᖅᑯᑎᓄᑦ/ᑭᐅᔾᔪᑎᓄᑦ ᑕᑕᑎᕈᑎ ᐃᓱᒪᒋᔭᐅᔪᑦ ᑎᑎᕋᖅᑕᐅᔪᓐᓇᕐᓂᐊᕐᒪᑕ ᓇᓗᓇᐃᖅᓯᔪᖃᕈᓐᓇᕐᓂᐊᕐᒪᓪᓗ 
ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐃᑲᔪᖅᓱᕐᒪᖔᑕ /ᐃᑲᔪᖅᓱᙱᒪᖔᑕ /ᓱᖁᑎᒃᓴᙱᒻᒪᖔᑕ 
ᑎᑎᕋᖅᑕᐅᖁᔭᐅᔪᒥᒃ.   

ᓄᓇᓖᑦ ᖃᐅᔨᒃᑲᐃᔾᔪᑎᓂᒃ ᐊᐅᓪᓚᖅᑎᑕᐅᓯᒪᔪᓂ ᕿᒥᕈᐊᖁᔭᐅᓂᐊᖅᑐᑦ ᑭᐅᖁᔭᐅᓪᓗᑎᒡᓗ ᑎᑎᕋᕐᓗᑎᒃ 
(ᖄᖏᓚᐅᖅᑎᓐᓇᒍ ᔮᓄᐊᕆ 15, 2015) ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑎᒃᑯᓐᓄᑦ ᐃᓕᓴᕆᔭᐅᓯᒪᔪᒥᒃ 
ᐃᓱᒪᒋᔭᒥᓂᒃ ᑎᑎᕋᖅᑕᐅᖁᔭᐅᔪᓄᑦ (ᓲᕐᓗ, ᐊᖏᖃᑎᖃᙱᑦᑐᑦ, ᐃᑲᔪᖅᓱᖅᑐᑦ ᐅᕝᕙᓘᓐᓃᑦ ᓱᖁᑎᒃᓴᙱᑦᑐᖅ) 
ᖃᓄᑐᐃᓐᓇᕐᓗ ᐅᖃᐅᓯᒃᓴᖃᕈᑎᒃ, ᐃᓱᒫᓘᑎᖃᕈᑎᒃ ᖃᐅᔨᒃᑲᐃᔾᔪᑎᖃᕈᑎᒡᓘᓐᓃᑦ ᐃᓱᒪᒃᓴᖅᓯᐅᕈᑕᐅᓪᓗᐊᕋᓱᒋᔭᒥᓂᒃ.   

ᓯᕗᒧᐊᕈᑎᒃᓴᐃᑦ: 

ᐊᕙᑎᓕᕆᔨᒃᑯᑦ ᖃᓄᑐᐃᓐᓇᑦᑎᐊᖅ ᑐᓴᖅᑎᑕᐅᔪᒪᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᒃᑯᓐᓂᑦ ᐱᔾᔪᑎᒋᓪᓗᒍ 
ᖃᐅᔨᕚᓪᓕᕋᓱᒍᓯᖅ ᐊᑐᖅᑕᐅᔪᖅ ᖃᐅᔨᒋᐊᕐᕕᒋᔭᐅᓇᓱᖕᓂᖏᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 
ᐃᓱᒪᒋᔭᖏᓐᓂᒃ/ᐃᑲᔪᖅᓱᕐᓂᖏᓐᓂᒃ ᖃᕝᕖᑦ ᑎᑎᕋᖅᑕᐅᖁᔭᐅᓂᕆᔭᖏᓐᓄᑦ.  ᐊᕙᑎᓕᕆᔨᒃᑯᑦ ᑲᓇᑕᒥ ᐸᕐᓇᒃᓯᒪᔪᐃᑦ 
ᐅᑎᕐᕕᒋᓛᕈᒪᓪᓗᓂᔾᔪᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔩᑦ ᒫᑦᓯᒥ ᑲᑎᒪᓕᕈᑎᒃ ᐊᐱᕆᓛᕈᒪᓪᓗᓂᒋᑦ ᐃᓕᓴᕆᔭᐅᓯᒪᔪᒥᒃ 
ᐃᓱᓕᐅᕈᓐᓇᕐᒪᖔᑕ ᐃᑲᔪᖅᓱᐃᓂᕋᐃᓗᑎᒃ ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑏᑦ ᐃᓱᒫᓗᒋᔭᐅᓕᖅᑑᓂᕋᖅᑕᐅᖁᓪᓗᓂᒋᑦ 
ᖃᕝᕖᑦ ᑎᑎᖅᑕᐅᖁᔭᐅᓪᓗᑎᒃ ᒐᕙᒪᑐᖃᒃᑯᑦ ᓂᕐᔪᑏᑦ ᐃᓱᒫᓗᒋᔭᐅᓕᖅᑐᓄᖅ ᐱᖁᔭᖓᒍᑦ.   

